საქართველოს პარლამენტის წევრს
ბატონ სერგი კაპანაძეს
ბატონო სერგი,

თქვენი 2019 წლის 11 აპრილის წერილის N4336/1-6/19 პასუხად, რომელიც ეხება 2010-2018 წწ. ონკოლოგიურ დაავადებათა სტატისტიკის მიწოდების საკითხს, გაცნობებთ, რომ 2010-2014 წლებში ავთვისებიანი ახალწარმონაქმნების შესახებ მონაცემები გროვდებოდა აგრეგირებული ფორმით, წელიწადში ერთხელ. უკანასკნელ წლებში განხორციელებული რეფორმების შედეგად, მოხდა ონკოლოგიური პაციენტების ოჯახის ექიმების მეთვალყურეობის ქვეშ გადაცემა. ამ ფაქტმა, სავარაუდოდ, გამოიწვია ავთვისებიანი სიმსივნეების რეგისტრაციის გართულება და გავრცელების რეალური სურათის დამახინჯება, რაც გამოიხატა ავთვისებიანი სიმსივნეებით ავადობის ტვირთის არასათანადოდ დაბალი მაჩვენებლებით განვითარებად და განვითარებულ ქვეყნებთან შედარებით. 
2015 წლის 1 იანვრიდან საქართველოში ამოქმედდა კიბოს პოპულაციური რეგისტრი. რეგისტრის შემოღებამ შეცვალა მონაცემთა შეგროვების ტექნოლოგია - დაინერგა პერსონიფიცირებულ მონაცემთა სისტემა. აღნიშნულმა გამოიწვია მკვეთრი სხვაობები წინა წლებში და 2015 წლიდან აღრიცხულ შემთხვევათა შორის, მაჩვენებლები მიუახლოვდა საქართველოს შესახებ საერთაშორისო შეფასებებს. 
დანართის სახით წარმოგიდგენთ დოკუმენტს, რომელიც მოიცავს კიბოს პოპულაციური რეგისტრის 2015-2017 წლების მონაცემების ანალიზს. ამჟამად, მიმდინარეობს 2018 წლის მონაცემთა ხარისხზე მუშაობა და, შესაბამისად, მონაცემთა ბაზის გაწმენდა/კორექტირება. ამგვარად, 2019 წლის ივლისამდე, მოკლებული ვართ შესაძლებლობას, წარმოგიდგინოთ ონკოლოგიური დაავადებების თაობაზე 2018 წლის დეტალიზებული მონაცემები.  

[bookmark: _GoBack]პატივისცემით,
